АЙМГИЙН ИТХ-ЫН ТЭРГҮҮЛЭГЧИД, АЖЛЫН АЛБАНААС
2019 ОНЫ 2-Р САРД ХИЙЖ ГҮЙЦЭТГЭСЭН
                                                        АЖЛЫН МЭДЭЭЛЭЛ 
2019.02.25.                                                                                                         Зуунмод.
Аймгийн ИТХ-ын Тэргүүлэгчид,  Ажлын албанаас 2018 оны 02 дугаар сард  дараах ажлуудыг зохион байгууллаа. Үүнд:
Аймгийн ИТХ-ын Тэргүүлэгчдийн III хуралдааныг 2-р сарын 21-ны өдөр,  IV хуралдааныг 02 дугаар сарын 28-ны өдөр тус тус зохион байгуулав.
- Аймгийн ИТХ-ын Тэргүүлэгчдийн  III Хуралдаанаар:
	1.“Сонгодог урлаг-III” аймгийн дэд хөтөлбөр батлах тухай асуудлыг хэлэлцээд Монгол улсын Засгийн газрын тогтоолоор 2002-2008 онд “Сонгодог урлаг-I”, 2011-2016 онд “ Сонгодог урлаг-II” үндэсний хөтөлбөр тус тус батлагдаж эдгээр хөтөлбөрүүдийн үр дүнд бий болсон ололт, амжилтыг бататгаж, сонгодог урлагийн нийгэм, эдийн засгийн хөгжилд үзүүлэх эерэг үр нөлөөг нэмэгдүүлэх, салбар хоорондын үр дүнд суурилсан хамтын ажиллагааг хөгжүүлж сонгодог урлагийн тогтвортой хөгжлийг хангах зорилгоор “Сонгодог урлаг-III” аймгийн дэд хөтөлбөрийг батлав.
	2. “Ногоон хөгжлийн бодлогыг хэрэгжүүлэх арга хэмжээний төлөвлөгөөний төслийг хэлэлцээд тус хөтөлбөрийн боловсруулалтын түвшинг сайжруулж 2-р сарын 28-ны өдрийн аймгийн ИТХ-ын Тэргүүлэгчдийн хуралдаанд дахин танилцуулж ажиллахыг үүрэг болгон буцаав.
	3.Ахуйн зориулалтаар 2019 онд агнах, барих ан амьтдын хуваарь батлах тухай асуудлыг хэлэлцээд улсын тусгай зориулалтаар агнах агнуурын амьтдын тоо хуваарь баталсан Байгаль орчин аялал жуучлалын сайдын  2018 оны “Тусгай зориулалтаар болон ахуйн зориулалтаар агнах барих хуваарь батлах тухай” А/541 дүгээр тушаалыг холбогдох сумдад хүргүүлж ан агнах үйл ажиллагаанд хяналт тавьж ажиллахыг үүрэг болгон аймгийн хэмжэээнд 2019 онд ахуйн зориулалтаар агнах барих, агнуурын тоо хуваарийг батлав.
	4. Ойгоос мод шилжүүлэн суулгах журам батлах тухай асуудлыг хэлэлцээд Монгол Улсын “Ойн тухай” хуулийн 29 дүгээр зүйлийн 29.1.8, 14 дүгээр зүйлийн 14.1 дэх хэсгийг хэрэгжүүлэх, Төв аймгийн ойн сангаас /цаашид ойгоос гэх/  мод шилжүүлэн суулгахтай холбоотой харилцааг зохицуулах зорилгоор журам батлав. 
5. Олон нийтийн цагдаагийн ажилтны тоо тогтоох тухай асуудлыг хэлэлцээд Гэмт хэрэг, зөрчлөөс урьдчилан сэргийлэх зорилгоор аймгийн хэмжээнд 2019 онд ажиллах Олон нийтийн цагдаагийн ажилтны тоог 14 байхаар батлаж нэр бүхий 13 сумдад ажиллах Олон нийтийн цагдаагийн ажилтныг мэргэжил арга зүйн удирдлагаар хангаж, сумын цагдаагийн хэсгийн төлөөлөгч, олон нийтийн цагдаагийн ажилтны уялдаа холбоог хангаж, ажлын үр дүнг тооцон хяналт тавьж ажиллахыг аймгийн Засаг дарга /Ж.Батжаргал/, Цагдаагийн газрын дарга /Б.Ганзориг/ нарт тус тус даалгав.
6.Төрийн дээд одон медальд уламжлах тухай асуудлыг хэлэлцээд Төв аймгийн эдийн засаг, нийгмийн хөгжилд авъяас билэг, хүч хөдөлмөрөө дайчлан олон жил, үр бүтээлтэй ажиллаж үнэтэй хувь нэмэр оруулсан, мөн залуу хойч үеийг өөрийн арга туршлагаар залгамжлан хүмүүжүүлж байгаа иргэдийг Монгол Улсын төрийн дээд /“Алтан гадас”-оор 2, “Хөдөлмөрийн хүндэт медаль”-иар 3/  одон медалиар шагнуулахаар Монгол Улсын Ерөнхийлөгчид уламжлав.
7. Төв аймгийн хойд бүсийн сумдын иргэдийн Төлөөлөгчдийн Хурлын төлөөлөл Оросын холбооны Улсын Бүгд найрамдах Буриад Улсын Улаан-Үд хотын Советский районтай найрамдалт харилцаа тогтоох ажил хэргийн уулзалт, зөвлөгөөнд оролцох төлөөлөгчдийг томилов. 
8. Аймгийн ИТХ-ын нарийн бичгийн даргын асуудлын тухай зэрэг нийт 8 асуудал хэлэлцэж 8 тогтоол батлав.
Тэргүүлэгчдийн  IV-р Хуралдаанаар:
Аймгийн ИТХ-ын ээлжит 12 дугаар хуралдаанаар хэлэлцэх 5 асуудлуудыг Тэргүүлэгчдийн 4 дүгээр хуралдаанаар хэлэлцэхээр төлөвлөн хуралдаанаар хэлэлцсэний дараа Хурлын хороодод шилжүүлэхээр төлөвлөн ажиллаж байна.
Аймгийн ИТХ-ын ээлжит 12 дугаар хуралдаан 3-р сарын 07-ны өдөр хуралдахтай холбогдуулан Хурлын хороод 3-р сарын 4-6-ний өдрүүдэд ажиллахаар  байгаа бөгөөд Хурлын Ажлын алба Хурлын хуралдааны бэлтгэл ажлыг ханган ажиллаж байна.
Аймгийн ИТХ-ын Тэргүүлэгчдийн хуралдаанаас батлагдан гарсан шийдвэрүүдийг Khural.mn сайт болон Дотоод удирдлагын систем, аймгийн Иргэний танхим дахь Хурлын үйл ажиллагааг сурталчлах самбарт тус тус байршуулан 27 сумын ИТХ-д е-мэйл хаягаар хүргүүлж олон нийтэд сурталчилж мэдээлэв. 
Энэ сард аймгийн ИТХ-ын даргад Ажлын албанд хандсан 21 албан бичиг ирснийг бүртгэн авч хурлын даргад танилцуулан хариу өгөх шаардлагатай 5 бичгийн 2 албан хариуг өгч ажилласан бөгөөд 3 бичигний хугацаа болоогүй байна. 
Аймгийн ИТХ-ын дарга, Хурлын Ажлын албанаас Ерөнхийлөгчийн тамгын газар, салбарын яамдуудад болон холбогдох албан байгууллагад 14 бичгийг гарган хүргүүлж ажиллалаа. 
Хүн төрөлхтний спортын их баяр наадам  болсон өвлийн олимпийн наадам 2018 оны 2-р сард Бүгд Найрамдах Солонгос Улсын Peoyng Chang хотод зохион байгуулагдсан бөгөөд өвлийн олимп зохион байгуулагдсны 1 жилийн ойн арга хэмжээ 2019 оны 2-р сарын 14-16-ны өдрүүдэд Бүгд Найрамдах Солонгос Улсын Peoyng Chang хотод зохион байгуулагдлаа. Тус арга хэмжээг Зүүн хойд Азийн бүс нутгийн аялал жуучлалын форум /EATOF/ буюу нарийн бичгийн дарга нарын газар, БНСУ-ын Кангвон муж хамтран зохион байгуулсан  юм.
Төв аймгийн шууд харилцаат БНСУ-ын Кангвон мужийн Пёнгчанг хотод 23 дахь удаагийн Өвлийн олимп, Паралимпийн  жилийн ойн баяр, EATOF  олон улсын байгууллагаас 2019 оныг эв нэгдлийн жил болгон тэмдэглэж ““GO-GO” PEOYNG CHANG” залуу манлайлагчдын солилцооны хөтөлбөр, цасны фестивальд Зүүн хойд Азийн бүс хоорондын аялал  жуучлалын форумын зохицуулагчид болон гишүүн мужууд Монгол улс \Төв аймаг\, Комбужи, Вьетнам, Индонези, Малайз, Солонгос, Япон, Филиппин, Хятад зэрэг нийт 10 орны 500 гаруй хүн оролцлоо. Аймгийн Засаг даргын 2019 оны 01 дүгээр сарын 15-ны өдрийн А\34 тоот захирамжаар томилогдсон 30 залуучууд тус арга хэмжээнд оролцсоноос аймгийн ИТХ-ын Ажлын албаны ажилтан Д.Оюунсайхан, Б.Батбилэг нар оролцов.
2019  оны 2 дугаар сарын 21-нд Зуунмод суманд Нүүрснээс нийлэг байгалийн хий гарган авах үйлдвэр байгуулах төслийн бүс нутгийн байгаль орчны үнэлгээний тайлангийн төслийн хэлэлцүүлэг зохион байгуулагдаж тус хэлэлцүүлэгт аймгийн Засаг даргын орлогч Д.Мөнхбаатар, аймгийн ИТХ-ын төлөөлөгчид, сумын ИТХ-ын дарга, Засаг дарга нар болон төлөөлөгчид, сумын ИТХ-ын нарийн бичгийн дарга нар, ЗДТГ-ын албан хаагчид оролцсон.
Энэ сард аймгийн ИТХ-ын Ажлын албанд Баян-Өнжүүл, Алтанбулаг, Баяндэлгэр, Эрдэнэсант сумдын ИТХ-аас сарын ажлын  мэдээгээ ирүүлсэн байна.
Баян-Өнжүүл сумын ИТХ:
Баян-Өнжүүл сумын ИТХ-ын Тэргүүлэгчдийн 2019 оны 1 дүгээр хуралдаан хуралдаж зохих асуудлыг хэлэлцэж шийдвэр гаргасан байна. Үүнд:
Аймгийн ИТХ-аас 2019 оныг Бүтээн байгуулалт хөрөнгө оруулалтын жил болгон зарласан бөгөөд тус ажлын төлөвлөгөөг хэлэлцэж баталсан байна.
Хөдөлмөрч манлай ахмад шагналд нэр дэвшүүлэх тухай асуудлыг хэлэлцээд С.Нэргүйг тодорхойлон зохих газар уламжлав.
Эхийн алдар 1,2 дугаар одонгоор шагнуулах болзол хангасан эхчүүдийг материалыг хэлэлцээд “Эхийн алдар одон”-оор шагнуулах тухай тогтоолыг батласан байна.
Сумын ИТХ-аас ХАС, ХОМ гаргах 21 төлөөлөгчдийн мэдүүлгийг гарган баталгаажуулалт хийн хугацаанд нь багтаан АТГ-т мэдээлж ажилласан байна.
Сумын ИТХ-ын хуралдаан болон Тэргүүлэгчдийн хурлаар хэлэлцэх асуудлын төлөвлөгөөнд тусгах асуудлуудыг ЗДТГ-ын мэргэжилтэнггд болон байгуулллагын дарга нараас саналыг авч нэгтгэн 2019 онд хурлаар хэлэлцэх асуудлуудын төлөвлөгөөг боловсруулж батлуулахаар бэлтгэн бэлэн болгоосн байна.
Алтанбулаг сумын ИТХ:-
           Сумын ИТХ-аас батлагдсан төлөвлөгөөний дагуу сумын Иргэдийн Төлөөлөгчдийн Тэргүүлэгчдийн 2 дугаар сарын хуралдааныг 2019 оны 2 дугаар сарын 2 ны өдөр тэргүүлэгчдийн 100 хувийн ирцтэйгээр хуралдсан байна.
Сумын ИТХ-ын Тэргүүлэгчдийн хуралдаанаар:-
[bookmark: _GoBack]1. ЕББД Сургуулийн спорт заалны ашиглалтын журмын хэрэгжилтийн явцын тухай, Замт 4 дүгээр багийн Засаг даргын мэдээлэл, Сумын үйлдвэрлэл,үйлчилгээг дэмжих бодлогын төслийн тухай, Сумын амжиргаа дэмжих зөвлөлийн 2018 онд хийсэн ажлын тайлангийн тухай, Сумын ГХУСАЗЗ-ийн Архидан согтуурах,хар тамхи мансуурлаас урьдчилан сэргийлэх дэд зөвлөлийн 2018 оны ажлын тайлан мэдээлэл, Бэлчээрийг малчдын бүлэгт гэрээгээр ашиглуулах журам батлах тухай, Сумын ИТХ-ын хороодын ажлын төлөвлөгөөний тухай, Сумын ИТХ-ын дэргэдэх хяналтын хорооны хийсэн ажлын тайлангийн тухай, Төрийн дээд одон,медалиар шагнуулах иргэдийн тодорхойлолтын тухай,  Хаягдал цаасыг цуглуулж ангилан ялгаж дахин боловсруулах үйлдвэрт тушаах  аян өрнүүлэх тухай гэсэн асуудлуудыг хэлэлцэж тодорхой шийдвэрүүдийг гаргасан байна.
         	Сумын ИТХ-аас санаачлан хаягдал цаасыг цуглуулж дахин боловсруулах үйлдвэрт тушаах аян өрнүүлэх шийдвэр гаргаж аж ахуйн нэгж,баг,байгууллагуудууд энэхүү үйл ажиллагаанд нэгдэж идэвхтэй ажиллаж байна. Цаашид энэ ажлыг хэвшил болгохоор зорьж байна.
          2018 оны ажил үйлсээрээ бусдыгаа тэргүүлж Монгол улсын Аварга малчны болзол хангасан 4 дүгээр багийн малчин Сүнрэвийн Мэндбат, 2 дугаар багийн малчин Пэрэнлэйн Лхагвасүрэн нарт УИХ-ын гишүүн А.Сүхбат,аймгийн Засаг даргын орлогч Ч.Сарангэрэл,ИТХ-ын дарга Н.Батмөнх, сумын Засаг дарга Д.Батсуурь нар малчны хотонд нь шагналыг гардуулан өгөв.
             Аймгийн ЗДТГ-ын нийгмийн хөгжлийн бодлогын хэлтсийн дарга Д.Мөнхцэцэгээр ахлуулсан ажлын хэсэг 2019 оны 1 дүгээр сарын 28 ны өдөр тус суманд ажиллаж Бүтээн байгуулалт хөрөнгө оруулалтыг дэмжих урианы жилийн нээлтийн ажиллагааг зохион байгуулж,Аймгийн 2018 оны хөдөлмөрийн аваргаар шалгарсан тэргүүний хүмүүсийн шагналыг гардуулж өглөө. Мөн энэ арга хэмжээний үеэр сумын ЗДТГ-аас Мянгат малчны болзол хангасан малчиддаа хүндэтгэл үзүүллээ. Сумынхаа 70 аас дээш настай өндөр настнуудад сар шиний баярыг тохиолдуулан хүндэтгэл үзүүлж гарын бэлэг гардуулж өглөө.
        2019  оны 2 дугаар сарын 5 ны өдөр хаврын тэргүүн сарын шинийн нэгний өдөр сумын нэгдсэн золголтын арга хэмжээг зохион байгуулж, сумын ИТХ-ын шагналын журам, ИТХ-ын Тэргүүлэгчдийн хуралдааны  шийдвэрийн дагуу ЕББД сургуулийн монгол хэл уран зохиолын багш Луузайн Алтансоёмбод ИТХын хүндэт өргөмжлөл 1,0 сая төгрөгийн мөнгөн шагнал,сумын УБ хот дахь нутгийн зөвлөлийн тэргүүлэгч цагдаагийн генерал Б.Ганзоригт ИТХ-ын жуухыг тус тус гардуулан өглөө.
           2019 оны 2 дугаар сарын 10 ны өдөр сумын ИТХ,ЗДТГ,Сумын УБ хот дахь нутгийн зөвлөл хамтран нэгдсэн золголтын арга хэмжээг зохион байгуулж 2018 оны ажил үйлсээрээ шалгарсан хүмүүст нутгийн зөвлөлөөс хүндэтгэл үзүүлж,2019 оныхоо ажлын талаар ярилцлаа.
             2019 оны 2 дугаар сарын 18 нд Төв аймгийн Газар зохион байгуулалтын ерөнхиий төлөвлөгөөний хэлэлцүүлэгт сумынхаа төлөөлөлтэй сумын ИТХ-ын дарга оролцов.
             Сумын үйлдвэрлэл үйлчилгээг дэмжих бодлогын төслийг тэргүүлэгчдийн 2 дугаар сарын хуралдаанаараа хэлэлцүүлэг зохион байгуулж үйлдвэрлэл үйлчилгээ эрхлэгчдийн саналыг тусгах шаардлагатай гэж үзсэн бөгөөд 2019 оны 2 дугаар сарын 20 ны өдөр хэлэлцүүлэг зохион байгуулав.
          2019  оны 2 дугаар сарын 21 нд Зуунмод суманд зохион байгуулсан Нүүрснээс нийлэг байгалийн хий гарган авах үйлдвэр байгуулах төслийн бүс нутгийн байгаль орчны үнэлгээний тайлангийн төслийн хэлэлцүүлэгт сумын ИТХ-ын төлөөлөгчид,нарийн бичгийн дарга,ЗДТГ-ын албан хаагчид,ИТХ-ын дарга нарын бүрэлдэхүүнтэй сумын төлөөлөгчдийг оролцуулав.
     	 2018 оны  9 дүгээр сараас хойш тус сумын нутагт Мал хулгайлах гэмт хэрэг нэлээд нэмэгдсэн тул ТВ 5 телевизийн Шинэ хөдөө төсөлтэй сумын ИТХ хамтран ажиллах хүсэлтийг хүргүүллээ. Гэмт хэргээс урьдчилан сэргийлэх зөвлөлийн гишүүд,цагдаагийн хэсгийн төлөөлөгч нар эргүүл зохион байгуулж шуурхай ажиллаж мал хулгайлах гэмт хэрэг үйлдсэн 4 иргэнийг барьж аймгийн цагдаагийн газарт хүргүүлсэн. Сумын ИТХ-ын санхүүгийн шилэн дансны самбарыг ЗДТГ-ын байранд байршуулж мэдээллийг байнга шинэчилж байна. Сумын ИТХ-ын мэдээллийг сумын мэдээлэл 25 сэтгүүл,сумын ИТХ-ын мэдээллийн самбар, Алтанбулаг цахим хуудас,khural.mn сайтад байршуулан ажилласан байна.
        Сумын ИТХ-ын нарийн бичгийн дарга 28 албан хаагчаас хөрөнгө орлогын мэдүүлэгийг авч хуулийн хугацаанд мэдээллийг баталгаажуулж ажилласан байна.
Баяндэлгэр сумын ИТХ:-
1. Сумын ИТХ-ын тэргүүлэгчдийн хуралдаан 2019 оны 1 дүгээр сарын 23-нд хуралдаж дараах асуудлуудыг хэлэлцлэж шийдвэрлэсэн байна.Үүнд:
	1.2019 оныг аймгийн хэмжээнд “Бүтээн байгуулалт - Хөрөнгө оруулалтын жил” урианы жил болгон зарласан тул урианы жилийн ажлыг сумын төвшинд зохион байгуулах тухай Засаг дарга Г.Баасанжавын мэдээллийг сонсож хэлэлцэв. Урианы жилийн ажлыг зохион байгуулах хорооны даргаар сумын Засаг дарга 7.Баасанжавыг томилж, сумын зохион байгуулах хороо, ажлын төлөвлөгөөгөө батлан ажиллахыг даалгалаа. Урианы жилийн ажлын төлөвлөгөөний хэрэгжилт ажлын явцыг хагас бүтэн жилээр ИТХ-д тайлагнаж ажиллахыг зохион байгуулах хорооны дарга үүрэг болгов.
	2. “Сумын Иргэдийн Төлөөлөгчдийн Хурал, Тэргүүлэгчид, Ажлын албаны 2019 оны үйл ажиллагааны төлөвлөгөө”, “Сумын Иргэдийн Төлөөлөгчдийн Хурлын Тэргүүлэгчдийн хурлаар 2019 онд хэлэлцэх асуудлын төлөвлөгөө”-г хэлэлцэж батлав.
	3.Монгол Улсын Засгийн Газрын 2019 оны 1 дүгээр сарын 16-ны өдрийн 24 дүгээр тогтоолыг үндэслэн ИТХ-ын дарга, нарийн бичгийн дарга нарын цалинг шинэчлэн тогтоох тухай тогтоол гаргалаа.
	4. Сумын ойн сангаас 2019 онд бэлтгэх модны хэмжээг тогтоох тухай тогтоол гаргав.
	2. 2 дугаар сарын 14-ний өдөр ИТХ-ын тэргүүлэгчдийн хуралдаан болж дараах асуудлуудыг хэлэлцлээ. Үүнд:
	1.2018 онд ИТХ болон тэргүүлэгчдийн хуралдаанаас гарсан шийдвэр, тэмдэглэлээр өгсөн үүргийн хэрэгжилтийг дүгнэх, гүйцэтгэлийн тайланг засаг дарга, ЗДТГ, байгууллагуудын дарга эрхлэгч нар, мэргэжилтнүүдээр гаргуулж дараагийн тэргүүлэгчдийн хуралдаанаар хэлэлцэх шийдвэр гаргалаа. 
	2. Гэмт хэргээс урьдчилан сэргийоэх ажлыг зохицуулах зөвлөлийн 2019 оны ажлын төлөвлөгөөг хэлэлцэж батлав.
	3. Засаг даргын тамгын газрын өмчид бүртгэлтэй орон сууцны ашиглалтын тухай ЗДТГ-ын дарга Н.Баасанхүүгийн мэдээллийг сонсож хэлэлцлээ. Орон нутгийн өмчид бүртгэлтэй бүх байрны ашиглалтанд хяналт тавьж түрээслэгчидтэй уулзан санал сэтгэгдлийг нь сонсох, түрээслэх журам, түрээсийн гэрээний хэрэгжилттэй танилцаад сумын хэмжээнд нэгдсэн журам батлан хэрэгжүүлэх тухай шийдьэр гаргав. Уг журмыг боловсруулан 5 сард ИТХ-ын ээлжит бус хуралдаанаар хэлэлцүүлэх үүргийг холбогдох албан тушаалтнуудад өгсөн.
	4.”Алдарт эх”-ийн одон авах ээжүүдийн материалтай танилцаж шагналд уламлах тогтоол гаргав.
	3. 1 дүгээр сарын 21-нд аймгийн бүх сумдын ИТХ-ын болон засаг дарга нар, ИТХ-ын нарийн бичгийн дарга нарын нэгдсэн сургалт семинарт оролцлоо 
 	4. “Бүтээн байгуулалт хөрөнгө оруулалтын жил” урианы жилийн ажлын нээлт 1 дүгээр сарын 29-нд болж нээлтийн ажиллагаанд аймгийн Байгал орчин аялал жуулчлалын газрын дарга Даш-Яйчил, Аймгийн ИТХ-ын төлөөлөгч Д.Алтанцэцэг нар оролцов.
5. Сумын нэгдсэн шинэлгээний үеээр сумынхаа ажил мэргэжлийн аьаргууд мянгат малчдад шагнал гардуулав.
6. Суманд үйл ажиллагаа явуулдаг аж ахуйн нэгж байгууллагуудын удирдлагыг хүлээн авч 2019 онд хийгдэх бүтээн байгуулалтын ажлын талаар танилцууллаа.
7. Атрын 60 жилийн ойг угтсан ажлын хүрээнд ахмад тариаланчидтай уулзалт
8.Гэмт хэргээс урьдчилан сэргийлэх ажлыг зохицуулах сумын зөвлөлийн 2019 оны төлөвлөгөөг зөвлөлийн нийт гишүүдээр хэлэлцүүлж ИТХ-д өргөн барив. :
9.Нүүрснээс байгалийн нийлэг хий гарган авах үйлдвэр байгуулах төслийн бүс нутгийн байгал орчны үнэлгээний үнэлгээний олон нийтийн хэлэлцүүлэг болов.  
10. Сумын амьжиргаа дэмжих зөвлөлийнхөн нийгмийн халамж шаардлагатай өрхүүд, ахмад настнуудын гэрээр очиж амьдралтай нь танилцлаа.
11. Соёлын төвөөс уламжлал болгон зохион байгуулдаг “Дээлтэй монгол” өдөрлөг тэмцээний ажиллагаанд Сумын Иргэдийн Төлөөлөгчдийн Хурал, ЗДТГ-ын баг амжилттай оролцсон байна.
Эрдэнэсант сумын ИТХ:-
	Тэргүүлэгчдийн хуралдаан 1-р сард 3 удаа хуралдаж ИТХ-ын болон ИТХТ-ийн хуралдаанаар хэлэлцэх асуудлын төлөвлөгөө,  үйл ажиллагааны төлөвлөгөө батлах тухай, ИТХ-ын дарга, ИТХТ-ийн нарийн бичгийн цалинг шинэчлэн тогтоох тухай, урианы жилийн ажлын төлөвлөгөө батлах тухай, иргэдийг шагналд тодорхойлж уламжлах тухай, шүүхэд  хариуцагч томилох тухай асуудлуудыг хэлэлцэн шийдвэрлэсэн. 2-р сард ИТХТ-ийн хуралдаан 1 удаа хуралдаж “Алдарт эх”-ийн одонгоор шагнуулахаар ирүүлсэн эхчүүдийн материалыг хэлэлцэн дээд шатны байгууллагад уламжлав.  
	ИТХ-ын хуралдааны болон ИТХТ-ийн тогтоол, тэмдэглэл, бусад баримт бичгүүдийн үдэж архивын нэгж болгон хүлээлгэн өглөө. Хурлынхаа вэб сайтад өнгөрсөн оны ИТХ-ын үйл ажиллагааны тайлан болон шинээр гаргасан тогтоол шийдвэрүүдийг орууллаа. 2019 оны 2-р сарын 25-ны өдөр БИНХ-ын дарга нарт БИНХ-ын тэргүүлэгчдийн хуралдаанаа хуралдуулж БИНХ-ын хуралдааны болон үйл ажиллагааны төлөвлөгөөг хэлэлцэн батлах мөн БИНХ-ын хуралдааны товоо гаргаж өгөх талаар үүрэг чиглэл өгөв. Сумын Засаг дарга болон ЗДТГ-ын мэргэжилтэнгүүдэд хурлын ажлын албаны цаг үеийн мэдээлэл болон хэлэлцэх асуудлын төлөвлөгөө, үйл ажиллагааны төлөвлөгөөг танилцуулж мэдээллийн самбарт байрлуулсан байна.
Улаанзагалмай нийгэмлэгийн ажлын хүрээнд:
Өмнөх оны тайлангаа илгээсэн. Суманд ААН, иргэдийн оролцоотой зохион байгуулах ажлын төлөвлөгөөг боловсруулав.
ХЭАХНийгэмлэгийн ажлын хүрээнд:
Шударга өрсөлдөөн, хэрэглэгчийн төлөө газраас ирүүлсэн албан бичгийн дагуу гудамж талбайд ил задгай байршуулсан сурталчилгааны самбар, аж ахуйн нэгж, байгууллагуудын нэр нь Монгол хэлний тухай хуулийн хэрэгжилтийг хангаж байгаа эсэхэд хяналт шалгалтыг удирдамж гарган 4 ажлын хэсэг гарч нийт 18 худалдаа үйлчилгээний цэг салбаруудад ажилласан байна. Улсын бүртгэлийн газраас олгосон гэрчилгээн дээр байгаа нэртэй тулгаж мөн монгол хэлний тухай хуулийн хэрэгжилтийг шалгахад гарсан зөрчилгүй бүх аж ахуй нэгж Монгол хэлээрээ улсын бүртгэлээс авсан гэрчилгээнийхээ дагуу хаягаа хийлгэж байршуулсан байна. 
	ГХУСАЗЗ-ийн ажлын хүрээнд:
	Худалдаа үйлчилгээний цэг салбаруудад чанарын шаардлагаа хангахгүй согтууруулах ундааны худалдаа явсан талаар мэдээлэл ирсэний дагуу 6 ажлын хэсэг 16 худалдааны цэг салбарт ажиллаж шалгалт хийв. Мөн мон давс худалдж авахгүй байх худалдаанд гаргахгүй байх тадаар мэдээлэл өгч , бүтээгдэхүүний хадгалалт хугацаан дээр хяналт шалгалтыг 4 ажлын хэсэг 18 худалдааны цэг салбарт хийсэн байна. 



МЭДЭЭ БЭЛТГЭСЭН:
АЖЛЫН АЛБАНЫ АЖИЛТАН                           Д.ОЮУНСАЙХАН
ХЯНАСАН:
НАРИЙН БИЧГИЙН ДАРГЫН ҮҮРГИЙГ
ТҮР ОРЛОН ГҮЙЦЭТГЭГЧ                              Э.ДОРЖСҮРЭН
